
Ba dahuluk, Australia no Timor-Leste konkorda kona-ba fronteira maritima permanente.

Iha loron 6 fulan Marsu 2018, Onradu Julie Bishop MP, Ministra Negdsius Estranjeirus
Australia, no Sua Ex.cia Sr. Hermenegildo Pereira, Ministru-Adjuntu Primeiru-Ministru nian
ba Delimitasaun Fronteira Timor-Leste, asina Akordu Entre Australia no Republica
Democratica de Timor-Leste Estabelese Sira-nia Fronteira Maritima iha Tasi Timor.

Akordu ida ne’e alkansa liu hosi konsiliasaun dahuluk hosi nasaun tomak sira ne’ebe tuir
Konvensaun Nasoens Unidas nian kona-ba Direito Tasi nian (UNCLOS). Akordu ne’e asina
iha Sekretériu-Jeral ONU no Membru Komisaun Konsiliasaun sira-nia prezensa.

Komisaun Konsiliasaun UNCLOS nian no nasaun rua ne’e konkorda katak akordu ida ne’e
mak balansu, justu ba ema hotu no tuir lei internasional nian.

Akordu ida ne’e kobre estatutu legal hanesan area gas Greater Sunrise, kria Rejime
Espesial Greater Sunrise nian ba dezelvolvimentu, esplorasaun no jestaun konjuntu ba
area gas Greater Sunrise nian.

Komisaun Konsiliasaun servisu barak ho nasaun rua ne’e hodi nune’e buka dalan ba oin ba
Greater Sunrise no hatudu ona ninia konkluzaun ba Timor-Leste no Australia. Ami hein atu

konstrui bazeia ba Komisaun nia analizasaun no nasaun na'’in rua ne’e sei kontinua ko’alia

ba malu kona-ba konseitu dezenvolvimentu Greater Sunrise.

Akordu ida ne’e hatudu momoos katak laiha prekonseitu ba pozisaun legal nasaun na’in
rua ne’e nian. lda ne’e refleta alojamentu entre nasaun na’in rua ne’e nian. Negosiasaun ba
akordu ne’e realizadu ho fiar no kompromisu ne’ebé mak nasaun rua ne’e halo ona hodi
asegura konkordansia ne’e.

Hanesan Austrélia identifika ona iha ninia Politika Externa ‘White Paper’ 2017, akordu ne’e
hanesan testamentu ba maneira iha ne’ebé lei internasional haforsa estabilidade no fo
dalan ba nasaun sira seluk atu resolve sira-nia problema sira ho dame. Ne’e ezemplu ida
ba oinsa mak ordem internasiondl bazeia iha regra sira funsiona didiak.

Maske Australia no Timor-Leste asina ona akordu iha loron 6 fulan Marsu, akordu ne’e
seidauk bele vigor to’o governu husi nasaun rua ratifika akordu.

Akordu ne’e marka inisiu ba era foun ida iha relasaun entre Australia no Timor-Leste. Ne'e
sei kontinua hametin liu tan amizade ne’ebé kleur no klean entre ita nia governu no ita nia
ema.

